
 Nalika Columbia (jenenge CM tanpa bongkot) mlebu ing tlatah atmosfir jagad, banjur mengangah saking panase. Tujune ora suwe, banjur nyegur ing Samodra Pasifik, cedhak Samoa tanggal 24 Juli 1969.

 Enggal-enggal diparani helikopter Angkatan Laut Amerika, Astronot-astronot wis bisa metu saka Columbia. Enggal-enggal tutupe sirah dibukak. Kepingin enggal ngrasakake segere hawa bumi, sawise pirang-pirang dina ambegan nyerot hawa gaweyan.

 Astronot-astronot dikerek munggah ing Heli. Oleh-olehe saka rembulan ora keri. Satekane ing kapal lan dharatan isih kudu dipingit suwene 18 dina. Diresiki saka kuman-kuman sing bisa katut saka rembulan.

 Lakune Apollo 11 saka bumi menyang rembulan bola-bali suwene 8 dina. Adohe rembulan saka bumi ana 381.171 km. Panase ing rembulan yen awan luwih saka 1170 C, yen bengi kurang saka 137⁰ C.

 Sadurunge Apollo 11 diangkatake menyang rembulan, Apollo 1 tekan Apollo 10 sajrone 8 taun wis dicoba. Golek pengalaman kanggo nyampurnakake cara lan alat-alate.
Ragade kanggo gawe Apollo 11-700.000.000 dollar AS.

 Saiki kayal kita, kang nggambarake yen blentong-blentong ireng










[image: ]

[image: ]

